
SPIRITUS DOMINI UNXIT ME

Kif is-soltu naghmlu ahna s-sacerdoti, fil-bidu tal-ministeru pubbliku fil-Galilija Gesu jfassal
u jipprezenta l-programm pastorali tieghu. Huwa jiffissa 1-ghanijiet pastorali tieghu: ser
ihabbar il-helsien lill-imjassrin, iwassal il-Bxara t-tajba lill-fqajrin, jaghti d-dawl mill-gdid
lill-ghomja, irodd il-helsien lill-mahqurin u jxandar sena tal-grazzja tal-Mulej. L-istorja
tikkonferma li verament il-pjan pastorali ta’ Gesti hadem u ta hafna frott bnin — minkejja li
kellu sfidi kbar u kellu jhallas prezz gholi, Gesi rnexxielu jdewwaq il-helsien lil hafna tant li
hafna kienu jfittxuh!

Ghalhekk, nistagsi ghaliex diversi drabi nilmentaw li I-ministeru taghna huwa sterili. Ghaliex
ikun hemm wagqtiet fejn il-pastorali taghna titlef ir-relevanza taghha u ma tohlogx interess fl-
ohrajn? Ghaliex il-ministeru taghna ma jaghtiniex sodisfazzjon pastorali u ghalhekk naqtghu
galbna, nitilfu hafna mill-hegga taghna, nitlewmu bejnietna u forsi naslu wkoll biex nassumu
atteggjamenti li ma jaghmlux gieh lill-ministeru sacerdotali, jekk mhux ukoll naghmlu
hidmiet li jistghu jikkompromettu l-istess ministeru taghna u lill-Knisja?

L-impostazzjoni li naghtu lill-ministeru taghna hija haga serja hafna, ghax nistghu naghmlu
ghazliet li jimmankaw il-ministeru u sahansitra jpogguh f’periklu. It-tfassil tal-programm
pastorali taghna huwa impenn delikat hafna, ghax dagskemm nistghu naghmlu programm li
jirrifletti r-rieda ta’ Alla, dagshekkk iehor hemm ir-riskju li ghalkemm inkunu nahdmu ghal
Alla, ma nkunux qeghdin naghmlu dak li jrid Alla!

Fid-dawl tal-Vangelu li thabbrilna, dalghodu nixtieq ingieghed ghall-attenzjoni taghna 1-fatt 1i
gabel ma ghamel il-progett sacerdotali tieghu, Gesu rcieva l-unzjoni tal-Ispirtu s-Santu: “L-
Ispirtu tal-Mulej fugi ghax hu kkonsagrani bid-dilka... Hu baghatni nhabbar il-helsien lill-
imjassrin... (“Spiritus Domini super me; propter quod unxit me... misit me”). Huwa rc¢ieva d-
don (I-Ispirtu s-Santu) qabel ma fassal il-ministeru. Il-hidmiet pastorali huma konsegwenza
tad-don tal-Ispirtu s-Santu.

Minghajr I-ghajnuna u t-tnebbih tal-Ispirtu s-Santu, ahna ma nistghux nezercitaw il-ministeru
presbiterali taghna. Huwa l-Ispirtu li jaghti 1-hajja (ara Gw 6:63). Meta nkunu spiritwalment
xotti jew medjokri, nirriskjaw li nirriducu ruhna ghal sempli¢i funzjonarji tal-kult — inkunu
funzjonarji deluzi u deludenti — la nkunu sodisfatti ahna u lanqas nissodisfaw lill-ohrajn. Fejn
ma hemmx I-Ispirtu divin, hemm possibbilta akbar li jimrah l-ispirtu tad-dinja li huwa spirtu
ta’ divizjoni, rezistenzi, nuqqgas ta’ kollaborazzjoni, tilwim, pika, rivalita, nugqas ta’ karita...

Bhal Kristu, ahna rridu nkunu f’qaghda li nistghu nghidu li “huwa I-Ispirtu s-Santu” li qed
jibghatna! Ha jkunu l-impulsi tal-Ispirtu u mhux impulsi ohra li jimbuttawna. Ghalhekk,
bhala presbiteri, qgabel ma napplikaw l-energija taghna f’hafna progetti, nehtiegu nZzommu
hajja I-memorja 1li Alla li “dilikna [ikkonsagrana] ghalih innifsu; hu li ssigillana wkoll bis-
sigill tieghu u tana b’rahan I-Ispirtu fi qlubna” (2 Kor 1:21).

Meta Sant’ Atanasju jikkummenta dan il-passagg, jikteb: “L-Ispirtu s-Santu huwa msejjah u
hu tassew dilka u sigill. 1d-dilka hija n-nifs tal-Iben b’tali mod li dawk li ghandhom I-Ispirtu



fihom jistghu jghidu: ‘Ahna l-fwieha ta’ Kristu’. Is-sigill jirrapprezenta lil Kristu, u ghalhekk
min ghandu dan is-sigill ghandu fih is-sura ta’ Kristu”. Min jircievi s-sigill huwa tassew alter
Christus. Ma nistghux ninsew jew nittraskuraw l-importanza ta’ din id-dilka tal-Ispirtu, ghax
fiha hemm is-sigriet tal-effikacja tal-ministeru episkopali u presbiterali.

Niftakru li dakinhar tal-ordinazzjoni presbiterali taghna, meta 1-Isqof dilkilna l-pala ta’ jdejna
biz-zejt i kien ikkonsagrat bhal-lum, kien qal din it-talba: “Il-Mulej Gest Kristu, li 1-Missier
ikkonsagra fl-Ispirtu s-Santu u l-qawwa, iharsek ghat-tqaddis tal-poplu tieghu u biex toffri s-
sagrificcju”.

Ghalhekk dalghodu ntenni 1-kliem li hemm fl-innu tat-Tifhir ta’ Sbih il-Jum ta’ nhar Ghid il-
Hamsin, innu attribwit lil Sant’ Ambrog fis-seklu erbgha: “Laeti bibamus sobriam ebrietatem
Spiritus” — “Kollna ferhana attenti nixorbu sa ma niskru bl-Ispirtu”. Dan il-kliem huwa
ispirat minn dak li jghid San Pawl: “Tiskrux bl-inbid, li fih hemm hajja bla lgiem, izda mtlew
bl-Ispirtu. Kantaw flimkien salmi, innijiet u ghana spiritwali; kantaw u ghannu minn galbkom
lill-Mulej” (Efes 5:18-19).

Minn zmien Origene ’1 hawn kienu hafna dawk il-Missirijiet tal-Knisja li kkummentaw dan
il-passagg. Uhud jaraw analogija bejn is-sokor materjali u dak spiritwali: it-tnejn jaghmlu lill-
bniedem ferhan. Imma mentri min ikun fis-sakra materjali (alkohol, droga, flus, imhabba
dizordinata, karriera, suppervja, success personali...) gatt ma jkun ¢ert minnu nnifsu u dejjem
jitbandal minn naha ghall-ohra, min hu fis-sakra spiritwali jista’ jibni hajtu u l-progetti tieghu
fuq il-blat. Dawk li jiskru materjalment gatt ma huma sodisfatti, jithammgu bir-ramettar, u
jbatu l-konsegwenzi tax-xorb Zejjed; waqt li dawk li jiskru bl-Ispirtu jkollhom hafna
konsolazzjoni anki meta jghaddu mill-iebes.

San Cirillu ta’ Gerusalemm jghid li kellhom ragun dawk li wara l-grajja ta’ Ghid il-Hamsin
hasbu li 1-Appostli kienu xurbana ghax xorbu nbid gdid (ara Atti 2:13). L-izball li hadu kien
li hasbu li 1-Appostli kienu legilgu nbid tal-ghenba, mentri huma kienu xorbu I-Ispirtu li kien
frott tad-dielja vera li kien Kristu.

Qed nghixu f’epoka fejn ghandna bzonn inhallu 1-Ispirtu jistrieh fugna kemm personalment u
kemm bhala presibterju djocesan. Il-qawwa tal-Ispirtu li kellu Gest — il-qawwa kreattiva li I-
Ispirtu Zejjen biha lill-Missirijiet tal-Knisja fl-ewwel Zminijiet — hija don li Alla qed joffri
lilna llum. Imma x’jehtigilna naghmlu biex nirrendu d-dilka tal-ordinazzjoni aktar effettiva?

Ma nhallux il-limitazzjonijiet u d-dghufija taghna jagtghulna galbna. Huwa minnu li skont il-
manwali tal-axxetika, biex wiehed ikun jista’ jduq il-benna tal-Ispirtu 1-ewwel kien jehtieglu
jghix hajja sobrja ta’ purifikazzjoni u mortifikazzjoni (taghkis tal-gisem, astinenza, penitenza,
cahdiet...). Imma dan l-approw¢ ghandu riha ta’ Pelagjanizmu, ghax aktar iserrah fuq l-
impenn naturali taghna milli fuq il-qawwa tal-grazzja. Tajjeb niftakru dak li jghid San Pawl:
huwa bl-ghajnuna tal-Ispirtu li mmewtu I-ghemil tal-gisem (ara Rum 8:13). L-Ispirtu mhux
premju ghall-perfetti imma jinghatalna minkejja d-dnub taghna biex jghinna nirbhu n-
nuqgqasijiet taghna.

Ghalhekk, huti fis-sacerdozju, mhux bizzejjed li nkunu certi li 1-ordinazzjoni sacerdotali
taghna kienet kanonikament valida, imma ghandna bzonn naghtu aktar kas tar-res sacramenti
— tal-effett spiritwali, tal-grazzja tas-sagrament, fil-kaz taghna tal-frott tad-dilka tal-
ordinazzjoni. Dan kollu ahna ngorruh go garar tal-fuhhar! Niftakru li l-ordinazzjoni sagra
tawtorizzana biex naghmlu certi azzjonijiet — biex immexxu, nipprietkaw, niccelebraw is-



sagramenti... — imma ma taghtiniex awtorita; tizgurana li hemm is-successjoni appostolika,
imma mhux bilfors is-success appostoliku! Huwa I-Ispirtu li jaghmilna awtorevoli u jilhaq il-
glub tal-bnedmin.

Ghaldagstant huwa indispensabbli li I-Ispirtu li r¢evejna permezz tad-dilka tal-imghoddi
nergghu naghtuh il-hajja biex il-grazzja tieghu tahdem fina u permezz taghna — f’kazijiet
estremi billi ninfatmu mid-dnub u f’kazijiet ohra billi nibdlu I-pozizzjonijiet mentali u 1-
attitudnijiet li nkunu ffurmajna maz-zZmien. Forsi jkun hemm bZonn inkissru l-vazett tal-
alabastru bhalma ghamlet il-mara midinba fid-dar ta’ Xmun biex il-fwieha ma tibgax
maghluga! Hajja ministerjali u pastorali li ma tkunx frott ta’ dixxerniment spiritwali hija
vazett li ghandna bzonn inkissruh, inkella 1-fwieha tat-taghrif ta’ Kristu (ara 2 Kor 2:14)
tibga’ mjassra u ma tixxerridx.

Gheziez presbiteri, nissuggerilkom 1i llum tidilku gbinkom bil-grizma 1-gdida li sejrin
nikkonsagraw u tkun din id-dilka ghelm tal-prezenza tal-Ispirtu s-Santu li bih gejtu ssigillati
dakinhar tal-ordinazzjoni taghkom. Ha jkun I-Ispirtu l-mutur ewlieni tal-hajja taghkom.
Nizgurakom li jiena rrodd hajr lil Alla ghalikom!

Poplu ta’ Alla, fi kliem Santa Katerina ta’ Siena, ghalina intom “hajt ta’ talb”. Inheggigkom
biex titolbu lill-Ispirtu s-Santu biex bin-nar tieghu jzommilna qlubna mixghula bil-passjoni
ghal Kristu u ghall-bnedmin.



